6. Спазнанне міласці ў жыцці штодзённым.
       Хрысціянская сямейная любоў – спатыкаемся з ёю і перажываем у жыцці штодзённым. Набірае сваю моц ад Бога дзеля таго, каб паўней унікаць у чалавечае жыццё, заданні і справы – дзе спаўняецца яе пакліканне.

       Ці наша жыццё стаіць пад знакам любові сямейнай?
       Кожная пара павінна самастойна ацаніць сваё жыццё з розных бакоў: маменты інтымныя, працу, адпачынак, жыццё духоўнае, дзеці …, і паглядзець, як бы ўсё гэта пакалеі паяднаць у любові. Паміж сужонкамі павінен быць шчыры дыялог.

       Сённяшняя тэма патрабуе зразумення з боку абодвух сужонкаў, дзе кожны з іх уважліва выслухае прапановы свайго каханка.
       Нашае інтымнае жыццё
       З’яўляецца наймацнейшым элементам нашага кахання. Скажам сабе аб нашых прагненнях, а нават аб незадавальненнях. Што зрабіць, каб нашы адносіны сэксуальныя напоўнілі нас яшчэ большым жыццём, як для аднаго, так і для другога? Гэты акт не з’яўляецца чымсці адылізаваным, адлучаным, існуючы сам дзеля сябе. Звязаны ён з цэлым нашым сямейным жыццём.

       Наша праца
       Працуем, каб забяспечыць быт сабе і сваёй сям’і. Гэта адзін са спосабаў праяўлення нашай любові. Якім чынам дазволіць свайму сужонку ўдзельнічаць у тым, што напаўняе большую частку нашага жыцця? Ці тлумачым як выглядае наша праца? Ці разказваем аб радасцях і смутках, якія спатыкаюць нас у працы?
       Праца мае таксама боскі характар, з’яўляецца ўдзелам у кіраванні і панаванні над рэчамі, якія стварыў Бог. “Каб вы засялілі зямлю і ўчынілі яе сабе падуладнай” (кніга Быцця).З’яўляецца таксама службаю нашым братам – людзям.

       Ці ўсведамляем сабе такі сэнс працы? Як выкарыстоўваем тыя таленты, якімі наградзіў і абдарыў нас Бог?
       Наш адпачынак
      Як мы адпачываем? Ці спрыяе наш адпачынак да развіцця як фізычнага, так і духоўнага кожнага з нас? Напэўна маем розны густ і смак, таму належыць так зарганізаваць наш адпачынак, каб спрыяў кожнаму з нас ( таксама для нашых дзяцей).

      Нашае духоўнае жыццё
       Можа здарыцца так, што да гэтага часу між сабой аб гэтым не размаўлялі. Аднак жа з’яўляецца гэта тэмат адным з найважнейшых. Паспрабуем, адчыніўшы перад сабою сваі сэрцы, паразмаўляць на гэты тэмат.

       У якім стане знаходзцца мая вера? Ці усё яшчэ яна на пачатковай стадыі, ці паступова паглыбляецца і развіваецца? Што мы робім дзеля таго, каб наша вера развівалася? Што адкрываем важнае дзеля сябе ў Евангеллі, і ці тое, што адкрываем пытаемся рэалізаваць у сваім жыцці?
       Аб нашых дзеях і аб нашай прысязе будзем размаўляць у наступнай тэме.

       Пытанні для дыскусіі падчас спаткання

Дзве тэмы падаюцца для таго, каб правесці супольную размову:

1. Праца ( дамашняя і грамадзкая ). Хто што робіць? Ці надаём ёй значэнне, якое раней ўспаміналі, як удзел у справе Божай і службе людзям? У якім духу выконваю сваю працу? Ці раблю з задавальненнем?

2. Адпачынак. Як за звычай выглядае мой адпачынак? Колькі часу займае ў нашым раскладзе жыццёвым? Што нам дае? Што у нас развіваецца дзякуючы выбраннаму адпачынку?
       Духоўныя элементы працы
   - Праца – як удзел у справе Стварыцеля.

    У аб’яўленні Божым адкрываем падставовую працу, што чалавек, створаны на вобраз Бога, праз сваю працу удзельнічае ў справе свайго Стварыцеля – далей развівае і дапаўняе ўсё стварэнне.  Гэтую праўду можам знайсці ўжо на пачатку Святога Пісання, у Кнізе Быцця, дзе сама справа стварэння ёсць прадстаўлена на ўзор “працы”, якую Бог выконвае на працягу 6 дзён, каб на 7 дзень адпачыць. Таксама і ў Новым Завеце, не аднакратна, апосталы заклікаюць нас да сумленнага выканання нашайй працы.

  - Людзкая праца ў святле Хрыстовага Кпыжа і Змёртвыхпаўстанне.

   Пот і цяжкасці, якія звязаны з працаю, даюць хрысціянству і кожнаму чалавеку магчымасць удзельнічаць з любоўю ў справе, якую Хрыстос прыйшоў выконваць. Гэта збавенне – справа, якая даканалася праз муку і смерць на крыжы. Зносячы цяжкасці працы ў еднасці з Хрыстом, укрыжаваным за нас, чалавек удзельнічае ў працы з сынам Божым у адкупленні.
   З’яўляемся, такім чынам, сапраўднымі вучнямі Хрыста, калі на кожны дзень бярэм крыж працы, да якой засталіся пакліканыя.

       Малітва пад час сустрэчы
       “ Не кожны, хто кажа Мне: “Госпадзе, Госпадзе”, увойдзе ў Валадарства Нябеснае, але той, хто выконвае волю Айца Майго, Які ёсць на небе. Многія скажуць Мне ў той дзень: “Госпадзе, Госпадзе! Няўжо мы не праракалі ў імя Тваё? Ды ці не ў імя Тваё выганялі дэманаў? Ды ці не ў імя Тваё ўчынялі цуды?” А Я тады абвяшчу ім: “Ніколі Я вас не ведаў. Ідзіце прэч ад Мяне , вы, што творыце беззаконне”. Такім чынам, кожны, хто слухае гэтыя словы Мае ды выконвае іх, прыпадобніцца да чалавека разумнага, які збудаваў свой дом на камені. І пайшоў дождж, і разліліся рэкі, і падулі вятры, і абрынуліся на той дом, і ён не ўпаў, бо быў пабудаваны на камені. А кожны, хто слухае Мае словы і не выконвае іх, прыпадобніцца да чалавека неразумнага, які збудаваў свой дом на пяску. І пайшоў дождж, і разліліся рэкі, і падулі вятры, і абрынуліся на той дом, і ён упаў, і вялікім было яго падзенне”.
                                                                                                 ( Мц 7, 21-27 )

       Малітва сужонкаў і малітва сям’і

       Трэба ўсведаміць сабе, што сям’я з’яўляецца “Малым Касцёлам”.

       Хрыстос ёсць прысутны ў сужэнстве ад хвіліны, калі яно адчыняецца на супольную працу з Хрыстом, і таму св. Ян Златавуст называе яго “ Маленькім Касцёлам”

       Важным элементам кожнага сужэнства з’яўляецца супольная малітва сужонкаў. Але каб была добрай малітва супольная, кожны з сужонкаў павінен старацца развіваць малітву індывідуальную ( асабістую).

       Сужэнства з’яўляецца часткай Касцёла, жывуць жыццём Касцёла: першым заданнем малой часткі (сужэнства), як і ўсяго Касцёла, з’яўляецца аддаванне хвалы Богу.

       У сужэнстве патрэбна імкнуцца да дасканалага злучэння, якое асноўваецца не толькі на лучнасці цялеснай, але таксама і лучнасці духоўнай.

       Падчас малітвы, няхай сціхне ўсялякі шум, няхай супакой паміж сужонкамі стане дасканалым.
Разам услухайцеся у Хрыста!

       Што значыць услухацца ў Хрыста?

       Па-першае, распачынаць малітву ад супольнага чытання Святога Пісання, потым памаўчаць і паразважаць разам над прачытанным урыўкам. Пасля адшукаць Божую думку адносна пражытага дня і дня заўтрашняга. І толькі потым распачаць самаму прамаўляць да Бога, гаварыць спантанна, не ўжываючы гатовых формул, сказаць Яму, усё што думаеш. Маліцеся таксама пры дапамозе сабраных праз Касцёл малітваў.

       Усё пачутае або прачытаннае вамі “захоўвайце ў сэрцы сваім”, так як гэта рабіла Божая Маці. Помніце, што Бог прыймае словы нашых малітваў суадносна таму, як мы прыймаем словы Святога Пісання.

       Хрыстос сказаў: “праўду таксама кажу вам, што калі двое з вас пагодзяцца на зямлі прасіць за любую справу, дык чаго б ні папрасілі, будзе ім ад Айца Майго, Які ёсць у нябёсах; бо дзе двое альбо трое сабраныя ў імя Маё, там Я сярод іх”.  ( Мц 18, 19-20 )
       Згодна з абяцаннем Пана, сужэнствы стараюцца памятаць пра прысутнасць Хрыста пасярод іх і з радасцяй і даверам практыкуюць супольную малітву.

       Цяжкасці
       Нават і ў хрысціянскіх сем’ях вельмі часта бываюць розныя цяжкасці, з’яўляемся толькі людзьмі, якія імкнуцца да дасканаласці. У выпадку цяжкасцей трэба глыбей паразмаўляць аб малітвах, якія павінны быць падставаю сямейнага жыцця.
       Шмат хто не разумее важнасці малітвы, таму што да канца не ведае чым яна з’яўляецца і якую дапамогу можа прынесці. Некаторыя думаюць, што сужонкі маюць розныя духоўныя патрэбнасці. Але нават калі гэта і так. То дваім гэтыя патрэбнасці заспакоіць будзе лягчэй. Нават калі выхоўваліся ў розных сем’ях. З рознымі духоўнамі поглядамі. Але дзякуючы сваім пазнанням, сужонкі могуць абагаціць адзін аднаго. Вельмі важна ёсць тое, каб гэтыя розныя духоўныя погляды былі пакананыя. Паканаць не значыць знішчыць, але паяднаць.

       Парады на наступны месяц
       - паспрабаваць памаліцца разам хаця бы два разы на тыдзень;

       - выканаць заданне “прысядзем разам” у сувязі з гэтым тэматам “нашае каханне ў жыцці штодзённым”;

